ԱՄՓՈՓԱԹԵՐԹ

«ՄԱՆՈՒԿՆԵՐԻՆ ԵՎ ՎԱՂ ՏԱՐԻՔԻ ԵՐԵԽԱՆԵՐԻՆ ԱՆՎՏԱՆԳ ԵՎ ՀԱՄԱ​ՊԱՏԱՍԽԱՆ (ՀԱՄԱՐԺԵՔ) ՍՆՈՒՑՈՒՄ ԱՊԱՀՈՎԵԼՈՒ ՆՊԱ​ՏԱ​ԿՈՎ ԿՐԾՔՈՎ  ԿԵՐԱԿՐՄԱՆ  ԽՐԱԽՈՒՍՄԱՆ ԱԶԳԱՅԻՆ ԾՐԱԳԻՐԸ   ԵՎ  ԾՐԱԳՐԻ  ԻՐԱԿԱՆԱՑՄԱՆ  2015-2020  ԹՎԱԿԱՆՆԵՐԻ  ԳՈՐԾՈՂՈՒԹՅՈՒՆՆԵՐԻ  ԺԱՄԱՆԱԿԱՑՈՒՅՑԸ ՀԱՍՏԱՏԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ
 ՀՀ ՆԱԽԱՐԱՐՈՒԹՅՈՒՆՆԵՐԻ ԵՎ ԳԵՐԱՏԵՍՉՈՒԹՅՈՒՆՆԵՐԻ ԿՈՂՄԻՑ ԿԱՏԱՐՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը (գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ Ազգային վիճակագրական ծառայության նախագահ
 (11.09.2015թ. N 27-21-1298)


	1.«Կրծքով կերակրման խրախուսման ազգային ծրագիրը և ծրագրի  իրականացման  2015-2020  թվականների  գործողությունների ժամանակացույցը հաստատելու մասին» Հայաստանի Հանրապետության կառավարության  որոշման նախագծի  հավելված 2-ի «VIII. Մշտադիտարկում և վերահսկում» խորագրով բաժնի 1-ին տողի 6-րդ սյունակից հանել «ՀՀ ազգային վիճակագրական ծառայություն (համաձայնությամբ) արտահայտոիւթյունը: «Պետական վիճակագրության մասին» ՀՀ օրենքի հոդվածն 6-ի 2-րդ մասով սահմանված է, որ «Պետական վիճակագրություն իրականացնող մարմինը հանրային շահին ուղղված գործառույթներ իրականացնող մարմին է, որն իր խնդիրներն իրականացնելիս անկախ է Հայաստանի Հանրապետության պետական և տեղական ինքնակառավարման մարմիններից»: Վերոհիյալով հանդերձ նման իրավական ակտով ՀՀ ԱՎԾ-ին որպես «Ժողովրդագրության և առողջության հարցերի հետազոտության» պատասխանատու մարմին ճանաչելն իրավազոր չէ: 
	Դիտողությունն ընդունվել է 
	Կատարվել է համապատասխան փոփոխություն

	
	2. Նույն տեղում 3-րդ սյունյակում, որպես ակնկալվող արդյունք նշված է «Երեխաներին կրծքով սնուցման կարգավիճակի վերաբերյալ այլընտրանքային տվյալների հավաքագրում» արտահայտությունը, որից հետևում է, որ խնդրո առարկայի վերաբերյալ ՀՀ-ում առկա են հիմնական տվյալներ: Հաշվի առնելով այն հանգամանքը, որ ՀՀ ԱՎԾ-ն իրազեկ չէ տեղեկատվական այդ աղբյուրի մասին, ապա սույնով խնդրում եմ տրամադրել այդ տվյալները կամ գեթ տեղեկացնել դրանց աղբյուրների վերաբերյալ: 

	
	Երեխայի կրծքով սնուցման կարգավիճակի վերաբերյալ հիմնական տվյալները հավաքագրվում է ՀՀ առողջապահության նախարարության առողջապահության ազգային ինստիտուտի տեղեկատվական և վերլուծական կենտրոնի կողմից` հանրապետության բուժհաստատություններից ներկայացվող ամենամյա հաշվետվությունների միջոցով: Տվյալները ներկայացված են «Կրծքով կերակրման խրախուսման ազգային ծրագիրը և ծրագրի  իրականացման  2016-2020  թվականների  գործողությունների ժամանակացույցը հաստատելու մասին» Հայաստանի Հանրապետության կառավարության  որոշման նախագծի  հավելված 1-ի 2-րդ կետերում և զգալի տարբերվում են «Ժողովրդագրության և առողջության հարցերի հետազոտությունների» արդյունքում ստացված տվյալներից, որոնք դիտարկվում են որպես այլընտրանքային աղբյուր: Վերջինիս վերաբերյալ գրություն է ուղարկվել ՀՀ Ազգային վիճակագրական ծառայություն

	ՀՀ ֆինանսների նախարար (11.09.2015թ.  01.1/83-1/25640-15)

	1. Նախագծի N 2 հավելվածի 4-րդ գլխի 3-րդ կետի, 6-րդ  գլխի և 7-րդ գլխի 1-ին կետի «Ֆինանսավորման աղբյուրներ» սյունակի «ՀՀ պետական բյուջե» բառերից հետո ավելացնել «Լրացուցիչ ֆինանսավորում չի պահանջվում» բառերը
	Դիտողությունն 
 ընդունվել է
	Կատարվել  են համապատասխան լրացումներ

	
	2.«Իրավական ակտերի մասին» ՀՀ օրենքի 39-րդ հոդվածի 4-րդ մասի համաձայն՝ իրավական այլ ակտի լրիվ անվանումը հիշատակելիս` դրանում հետևյալ հաջորդականությամբ ներառվում են իրավական ակտն ընդունող մարմնի անվանումը, իրավական ակտի ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը և տեսակը: Հետևաբար, անհրաժեշտ է Նախագծի 1-ին կետի 1-ին ենթակետով հաստատվող N 1 հավելվածի 2-րդ կետում նշել ՀՀ կառավարության 2014 թվականի N 40 արձանագրային որոշման ընդունման ամիսը և ամսաթիվը:
	Դիտողությունն 
 ընդունվել է
	Կատարվել  է համապատասխան լրացում

	
	3.Անհրաժեշտ է ապահովել Նախագծի 1-ին կետի 2-րդ ենթակետով հաստատվող N 2 հավելվածի 5-րդ և 6-րդ բաժինների ճիշտ համարակալումը:
	Դիտողությունն 
 ընդունվել է
	Կատարվել  է համապատասխան փոփոխություն

	
	4.Առաջարկում ենք Նախագծում նախատեսել Նախագծի ուժի մեջ մտնելու հետ կապված դրույթ:
	Դիտողությունն 
 ընդունվել է
	Կատարվել  է համապատասխան լրացում

	ՀՀ աշխատանքի և սոցիալական հարցերի նախարար (15.09.2015թ., N ԱԱ/ԳԳ-2-5/8042-15)

	«Կրծքով  կերակրման  խրախուսման ազգային  ծրագիրը և  ծրագրի իրականացման 2015-2020 թվականների գործողությունների ժամանակացույցը հաստատելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան:
	
	

	ՀՀ արդարադատության նախարարություն (30.09.2015թ., N01/14/11835-15)


	1.Օրենսդրական տեխնիկայի կանոնները մասամբ պահպանված չեն: Այսպես՝
1) Նախագծի 1-ին հավելվածի ողջ տեքստում անհրաժեշտ է վերանայել դրույթների համարակալումը՝ հաշվի առնելով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները:
2) Նախագծի 1-ին հավելվածի 15-րդ կետում անհրաժեշտ է նշել «Երեխաներին կրծքով կերակրման խրախուսման և մանկական սննդի շրջանառության մասին» Հայաստանի Հանրապետության օրենքի կրճատ անվանումը՝ նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները:
3) Նախագծի 1-ին կետի 1-ին ենթակետով հաստատվող 1-ին հավելվածի 31-րդ կետում, 1-ին կետի 2-րդ ենթակետով հաստատվող 2-րդ հավելվածի 3-րդ գլխի 1-ին, 2-րդ և 3-րդ կետերի 6-րդ սյունակում անհրաժեշտ է նշել «ԱՆ» հապավման ամբողջական անվանումը՝ նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի պահանջները:
4) Նախագծի 1-ին կետի 2-րդ ենթակետով հաստատվող 2-րդ հավելվածում 7-րդ սյունակում «Հասարակական կազմակերպություններ», «Երևանի քաղաքապետարան», «ՀՀ մարզպետարաններ», «Միջազգային և հասարակական կազմակերպություններ», «ՄԱԿ-ի մանկական հիմնադրամ», «ՀԿ-ներ», «Մասնագիտական ասոցիացիաներ», «Վորդ Վիժն-ի Հայաստանի գրասենյակ», «Միջազգային կազմակերպություններ» բառերից հետո անհրաժեշտ է լրացնել «համաձայնությամբ» բառը՝ նկատի ունենալով ՀՀ Նախագահի 2007 թվականի հուլիսի 18-ի ՆՀ-174-Ն հրամանագրի դրույթները:

	Դիտողությունն 
 ընդունվել է
	Փոփոխությունները կատարվել են մասամբ, քանի որ դիտողության 2) մասwum նշված կետը հանվել է`  ելնելով ՀՀ կառավարության կողմից ներկայացված լրամշակման (խմբագրման առաջարկից)

	
	2. Նախագծում առկա են հստակեցման և խմբագրման կարիք ունեցող դրույթներ: Այսպես՝ 

1) Նախագծի 1-ին կետի 1-ին ենթակետով հաստատվող 1-ին հավելվածի 3-րդ կետի բովանդակությունից պարզ չէ, թե ինչի մասին է խոսքը: Այդ առումով տվյալ կետն անհրաժեշտ է հստակեցնել և խմբագրել՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:

2) Նախագծի 1-ին կետի 1-ին ենթակետով հաստատվող 1-ին հավելվածի 9-րդ կետում «ենթաօրենսդրական ակտերի» բառերն անհրաժեշտ է փոխարինել «իրավական ակտերի» բառերով, 16-րդ կետում «ենթաօրենսդրական» բառն անհրաժեշտ է հանել, 34-րդ կետում «ենթաօրենսդրական ակտերով» բառերն անհրաժեշտ է փոխարինել «իրավական ակտերով» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի դրույթները:

3) Նախագծի 1-ին կետի 2-րդ ենթակետով հաստատվող 2-րդ հավելվածի 1-ին գլխի 2-րդ սյունակի 2-րդ և 3-րդ կետերն անհրաժեշտ է միավորել, քանի որ երկու կետերում էլ խոսքը գնում է կրծքով սնուցման խրախուսման հարցերի միջգերատեսչական համակարգող մարմնի ստեղծման մասին: 
	Դիտողությունն 
 ընդունվել է
	Փոփոխությունները կատարվել են մասամբ, քանի որ դիտողության 1) և 2) մասերում նշված կետերը ամբողջությամբ հանվել են`  ելնելով ՀՀ կառավարության կողմից ներկայացված լրամշակման (խմբագրման առաջարկից)


